
Jå griaß eng Gott liabe Leit

Meinungs freiheits Tåg is heit

Min Herbert Kickl dem Valottn

Wa d´Pressefreiheit scho verbotn

Er wollt sogår tuat ma hern

Neicha Rudenobmånn werdn

Dånn werdn de Gstanzl zensuriert

Sicher net mit uns aus Riad

In Maier Wolfgang , Tånzherr va Siang

geht’s manchmal schlecht, mir dann net 
liagn

de Nasn rinnt muas immer Schneitzn

d´Augn gschwolln Schleimhäute reizn

kriagt kaum Luft, --Atemnot

sei gånza Schädl wird schau rot

siacht er a Kåtz wird er fåst hie

er håt a Muschi_allergie

Da Sturl Kårl und Christ fåhrn gern aus

Am liabstn ins Lågerhaus

Häufti Zeig - kauft de  Christl

Kåtzn-Fuada Blumen-Kistl

Do wias am Parkplåtz kimmt geh leck

Wår da Kårl scho lång weg

Ban Kårl is hålt a Tendenz 

Zur beginnenden Demenz.

Da Huaba Martin der junge Bua

Fåhrt - neili erst auf Kur

Ma frågt si då wås tuat dem weh

Des is bestimmt nur a schmäh

Er is recht fleißig und is fit

Vielleicht zwickts´n jå im Schritt

Oder a Schönheits-Kur genau

Für Bauer sucht Frau

d´Niedern Resi und d´Eibl Poldi

und a påår Weiber nu so oidi

wårn jeden Sunda is koa Schmeh

drunt im Raiffeisen Kaffee

Oa Kaffee is eahna gnua

A stilles Wåsser nu dazua

Bei so an Umsåtz sapralott

Geht a jeder Wirt Bankrott

Silvia und Gabi soso

Gengan ins Fitnessstudio

Nach Båd Håll mit voller Freid

Då wird`s zan Schwitzn åber gscheid

Sexy Mauna tans dort schaun

Wåschbrettbauch gfållt de Fraun

In Siarng håms gsuacht va vorn bis hintn

Wår koa Knackiga zum findn.

Da Stepan Adi und sei Frau

Håbm Süberhochzeit ghåbt genau

Fåhrn nach Kroatien zum feiern

Liebesurlaub gånz an teian

dan sexy Reiz--wäsche kaufn

im noblen Weingut fein saufn

kemman auf Schwung wia nu nie

hiazt is sei Kreiz fetzn hie

Melchior und Baltasar

Da Pfårrer und da Lehner a

Gengan fleißig Stern--singa

Überåll kriagn´s wås zan tringa

Ban Schuah ånziagn wår dånn wås

Dem oan sans z´kloa dem åndern z´groß

Hiazt tuat da Pfårrer Traktor fåhrn

Da Lehner Håns is beterd wordn

Bei da Jågdprüfung is er gflogn

Da Lehner Siegi is net  glogn

Pflånzenkunde findt er gschießn

Eam föhlt des Bam und Sträucherwissen

Kennt koa Nuß koa Vogibeer

Koa Eschn, Tanne, so a Gscher.

Botanisch tuat earm neta  gfrein

S`feichte Båch-wiesal heign.

D`Luger Maria die håt Schneid

Is Bäurin mit gånzer Freid

Do letzhin is ihr wås passiert

Is rot und blau lila schattiert

a Zuchtsau beist sie in die Brüste

då kriagt da Hannes so gelüste

wei hiazt håt sie in da Blusn

An geilen Dolly Buster Busn.



Da Hofer Sepp fåhrt mit seiner gånzn Ver-
wåntschåft nåch Rom

Vatikan und Petersdom

Do bei da Stådtführung geh leck

Wår d´Vawåndschåft plötzlich weg

Sei Akku la – find net s´Hotel

Er irrt herum meiner sö

Stundn lång håt er net g´föhlt

So a Vawåndschåft de zöhlt

In Aschach bei da Herbstjågt

Is da Müchübau koa fråg

Er züht am Håsn geh leck

s´Gwerh net glånt-  Hås is weg

den gånzn Tåg geht´s so weita

tuat net låna trifft net gscheita

Gott sei dånk kånn er guat singa

Ois Jaga taugt er nur zan tringa

Da Båchner Hund au weia

Wird opariert des wår sau teia

Eahm håbms in Mågn aufgschni(d)n

Då wårn sexi Strümpfe drin

Der årme Hund kånn nix dafir

Martina´s Wäsche schmeckt ois wia

Frisst a ihr Höschen des is gwieß

Weils Fraual oiwei läufig is

Mia Riada sågn hiazt Pfiat enk Gott

Miaßn aufhern des is schåt

Wei unsre Damen miaßn hoam

Beim Kuchö Herd is sche wårm

Dafür kriagn ma is koa schmeh

A fette Herd Prämie

De miaß ma dånn gånz aloa

Heit nu ån da Bar vadoa


